
তৃতীয় পরিচ্ছেদ।

 উহাদিগের কথা শুনিয়া আমাদিগের মনে স্পষ্টই বিশ্বাস হইল যে, যদি প্রকৃতই এই চুরি হইয়া থাকে, তাহা হইলে আফিস বন্ধ হইবার পর শনিবারের রাত্রিতে এই চুরি হয় নাই, বা তাহার পরদিবসও এই চুরি হইতে পারে না। রাত্রি চারিটার সময়ও যখন তালা ঠিক বন্ধ আছে, এরূপ দেখা গিয়াছে, তখন চারিটার পর হইতে আফিস খুলিবার মধ্যে যে কয়েক ঘণ্টা সময় পাওয়া যায়, তাহার মধ্যেই এই চুরি হওয়ার সম্ভাবনা। এরূপ অবস্থায় সোমবার প্রাতঃকালে সেইস্থানে যাহার পাহারা ছিল, তাহাকে একবার জিজ্ঞাসা করা কর্ত্তব্য, এই ভাবিয়া, যাহার পাহারা ছিল, তাহাকে ডাকাইলাম। তাহাকে জিজ্ঞাসাবাদ করিয়া জানিতে পারিলাম যে, সে ফরিয়াদী ওয়ার্ণার সাহেবকে চিনে। সে কহিল, সোমবার আন্দাজ সাতটার সময়, ওয়ার্ণার সাহেবকে তাঁহার দোকানের তালা খুলিতে দেখিয়াছে। কিন্তু ওয়ার্ণার সাহেবকে সে বিষয় জিজ্ঞাসা করায়, তিনি তাহা অস্বীকার করিলেন। এইরূপ নানা কারণে ওয়ার্ণার সাহেবের উপরই আমাদিগের সন্দেহ হইল; কিন্তু স্পষ্ট করিয়া কাহারও কিছু বলিতে সাহস হইল না। গোপনে কিন্তু আমরা তাঁহারই বিরুদ্ধে অনুসন্ধান করিতে লাগিলাম। যে সকল ইংরাজ বা জর্ম্মাণ মিসের’ গৃহে তাঁহার যাতায়াত ছিল, তাহাদের উপরই তখন

		 এই পাতা শেষ সম্পাদিত হয়েছে ০৫:২৮টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

